
L 271/48 IL-ĠURNAL UFFIĊJALI TA’ L-UNJONI EWROPEA 15.10.2005 

DEĊIŻJONI TAL-KUMMISSJONI 

tat-13 ta' Ottubru 2005 

li temenda, għall-għanijiet tal-adattar għall-progress tekniku, l-Anness tad-Direttiva 
2002/95/KE tal-Parlament Ewropew u tal-Kunsill dwar ir-restrizzjoni tal-użu ta’ ċerti 

sustanzi ta’ riskju fit-tagħmir elettriku u elettroniku  

(notifikata bid-dokument numru C(2005) 3754 
(Test b'rilevanza għaż-ŻEE) 

(2005/717/KE) 

IL-KUMMISSJONI TAL-KOMUNITAJIET EWROPEJ, 

Wara li kkunsidrat it-Trattat li jistabbilixxi l-Komunità Ewropea, 

Wara li kkunsidrat id-Direttiva 2002/95/KE tal-Parlament Ewropew u tal-Kunsill tas-27 ta’ 
Jannar 2003 dwar ir-restrizzjonijiet tal-użu ta’ ċerti sustanzi ta’ riskju fit-tagħmir elettriku u 
elettroniku1, u b’mod partikolari l-Artikolu 5(1)(b) tagħha, 

Billi: 

(1) Skont id-Direttiva 2002/95/KE il-Kummissjoni hija meħtieġa li tivvaluta ċerti sustanzi 
perikolużi li huma pprojbiti skont l-Artikolu 4(1) ta’ dik id-Direttiva. 

(2) Ċertu materjal u komponenti li fihom iċ-ċomb, il-merkurju, il-kadmju, il-kromju 
eżavalenti, il-bifenili polibrominati (PBBs) jew l-eteri difenili polibrominati (PBDE) 
għandhom ikunu eżenti mill-projbizzjoni billi l-eliminazzjoni jew il-bidla ta' dawn is-
sustanzi perikolużi f'dawk il-materjali u l-komponenti speċifiċi għadu mhux prattiku.  

(3) Billi il-valutazzjoni tar-riskju tad-DecaBDE, skont ir-Regolament tal-Kunsill (KEE) 
Nru 793/93 tat-23 ta' Marzu 1993 dwar l-evalwazzjoni u l-kontroll tar-riskji tas-
sustanzi eżistenti2 ikkonkluda li bħalissa m'hemm l-ebda bżonn ta' miżuri biex 
jitnaqqsu r-riskji għall-konsumaturi iktar minn dawk li diġa qegħdin fis-seħħ, id-
DecaBDE jista' jkun eżentat mill-bżonnijiet tal-Artikolu 4(1) tad-Direttiva 
2002/95/KE. Hemm bżonn ta' studji ulterjuri dwar il-valutazzjoni tar-riskju u l-
industrija qegħda timplimenta program volontarju ta' tnaqqis fl-emmissjonijiet. 

                                                 
1 ĠU L 37, 13.2.2003, p. 19. 
2 ĠU L 84, 5.4.1993, p. 1.Regolament kif emendat bir-Regolament (KE) Nru 1882/2003 tal-Parlament 

Ewropew u tal-Kunsill (ĠU L 284, 31,10,2003, p.1). 

(4) Eżenzjonijiet mill-projbizzjoni ta’ ċerti materjali speċifiċi jew komponenti għandhom 
jiġu limitati fl-ambitu tagħhom, sabiex jinqatgħu gradwalment is-sustanzi perikolużi 
fit-tagħmir elettriku u elettroniku, minħabba li l-użu ta' dawk is-sustanzi 
f'applikazzjonijiet bħal dawn se jsir evitabbli. 

(5) Skont l-Artikolu 5(1)(c) tad-Direttiva 2002/95/KE kull eżenzjoni elenkata fl-Anness 
għandha tiġi soġġetta għal reviżjoni mill-inqas kull erba’ snin jew erba’ snin wara li 
oġġett jiġi inkluż fil-lista bil-għan li tiġi kkunsidrata l-eliminazzjoni tal-materjali u l-
komponenti tat-tagħmir elettriku u elettroniku jekk l-eliminazzjoni jew il-bidla 
tagħhom kaġun ta’ tibdil fid-disinn jew tal-materjali u komponenti li ma jeħtiġu l-ebda 
wieħed mill-materjali jew mis-sustanzi li jissemmew fl-Artikolu 4(1) hija teknikament 
jew xjentifikament possibbli, bil-kundizzjoni li l-impatti negattivi ambjentali, sanitarji 
u/jew fuq is-sikurezza tal-konsumatur ikkawżati mill-bidla ma jkunux ogħla mill-
benefiċċji possibbli tagħhom lejn l-ambjent, is-saħħa u/jew is-sikurezza tal-
konsumatur. Għalhekk, ir-revizjoni ta' kull eżenzjoni stabbilita minn din id-Deċiżjoni 
se ssir qabel l-2010. 

(6) Id-Direttiva 2002/95/KE għalhekk għandha tiġi emendata skont dan. 

(7) Skont l-Artikolu 5(2) tad-Direttiva 2002/95/KE, il-Kummissjoni ikkonsultat produtturi 
ta' tagħmir elettriku u elettroniku, dawk li jirriċiklaw, operaturi tat-trattament, 
organizzazzjonijiet ambjentali u assoċjazzjonijiet ta' impjegati u ta' konsumaturi u 
bagħtet il-kummetti lill-Kumitat stabbilit mill-Artikolu 18 tad-Direttiva tal-Kunsill 
75/442/KEE tal-15 ta' Lulju 1975 dwar l-iskart3, minn hawn 'il quddiem imsejjaħ "il-
Kumitat". 

(8) Il-miżuri pprovduti f'din id-Deċiżjoni huma skont l-opinjoni tal-Kumitat, 

ADOTTAT DIN ID-DEĊIŻJONI:  

Artikolu 1 

L-Anness għad-Deċiżjoni 2002/95/KE huwa emendat kif jidher fl-Anness għal din id-
Deċiżjoni. 

                                                 
3 ĠU L 194, 25.7.1975, p. 39. Id-Direttiva kif emendata l-aħħar bir-Regolament (KE) Nru 1882/2003 tal-

Parlament Ewropew u tal-Kunsill (ĠU L 284, 31. 10. 2003, p. 1). 

Artikolu 2 

Din id-Deċiżjoni hija indirizzata lill-Istati Membri. 

Magħmul fi Brussell, 13 ta' Ottubru 2005. 

 Għall-Kummissjoni 
 Stavros DIMAS 
 Membru tal-Kummissjoni 

ANNESS 

L-Anness tad-Direttiva 2002/95/KE huwa emendat kif ġej:  

1) L-intestatura hija mibdula b'dan li ġej: 

”Applikazzjoni taċ-ċomb, il-merkurju, il-kadmju, il-kromju eżavalenti, il-bifenili 
polibrominati PBBs) jew l-eteri difenili polibrominati (PBDE) li huma eżenti mill-bżonnijiet 

tal-Artikolu 4(1)" 

2) Il-Punt 10 jiġi mibdul b’dan li ġej: 

“10. Id-DevaBDE f'applikazzjonijet polimeriċi  

3) Il-punt li ġej huwa miżjud bħala punt 11: 

“11. Iċ-ċomb f'bearing shells u boxxli (bushes) taċ-ċomb-bronż". 


